
Respublika  miqyosidagi  ilmiy-texnik  anjuman  materiallarida  zamonaviy 
innovatsion  tadqiqotlarning  dolzarb  muammolari  va  rivojlanish  tendensiyalari 
sohasidagi innovatsion tadqiqotlar aks etgan.  

Globallashuv sharoitida davlatimizni yanada barqaror va jadal sur’atlar bilan 
rivojlantirish  boʻyicha  amalga  oshirilayotgan  islohotlar  samarasini  yaxshilash 
sohasidagi ilmiy-tadqiqot ishlariga alohida e’tibor qaratilgan. Zero iqtisodiyotning, 
ijtimoiy  sohalarni  qamrab  olgan  modernizatsiya  jarayonlari,  hayotning  barcha 
sohalarini liberallashtirishni talab qilmoqda.

Ushbu  ilmiy  ma’ruza  tezislari  toʻplamida  mamlakatimiz  va  xorijlik  turli 
yoʻnalishlarda  faoliyat  olib  borayotgan  mutaxassislar,  olimlar,  professor-
oʻqituvchilar,  ilmiy  tadqiqot  institutlari  va  markazlarining  ilmiy  xodimlari, 
tadqiqotchilari,  magistr  va  talabalarning  ilmiy-tadqiqot  ishlari  natijalari 
mujassamlashgan.

Mas’ul muharrirlar: DSc.prof. Turakulov O.X., PhD. Oʻralov A.I. 

Tahrir  hay’ati  a’zolari:  p.f.d.(DSc),  prof.  Turakulov  О.Х.,  b.f.f.d.  (PhD) 
Oʻralov A.I.,  t.f.f.d.(PhD), dotsent Abdumalikov A.A., t.f.n.,  dots.  Baboyev А.М., 
t.f.f.d.(PhD), dots. Abduraxmanov R.A., p.f.f.d.(PhD) Eshankulov B.S., p.f.n., dots. 
Alimov N.N.,  p.f.f.d.(PhD),  dotsent  Alibayev S.X.,  p.f.f.d.  (PhD) Halimov Oʻ.H., 
p.f.f.d.(PhD),  dotsent  Karshiyev A.A.,  f.f.f.d.(PhD),  dotsent  Sindorov L.K.,  t.f.f.d.

(PhD)  Alibekov  D.A..,  f-m.f.f.d.  (PhD)  Sharipov  X.F.,  ps.f.f.d.(PhD)  Norbekova 
B.Sh., i.f.n., dots. Tsoy M.P., Qayumov O.A., Joʻrayev M.M.

Mazkur toʻplamga kiritilgan ma’ruza tezislarining mazmuni,  undagi statistik 
ma’lumotlar va me’yoriy hujjatlarning toʻgʻriligi hamda tanqidiy fikr-mulohazalar, 
keltirilgan takliflarga mualliflarning oʻzlari mas’uldirlar.

MASOFADAN ZONDLASH ASOSIDA OLINGAN TASVIRLARDA 
SUPERPIKSEL SEGMENTLASH YONDASHUVLARINI BAHOLASH 

Annotatsiya:  Ushbu  ishda  masofadan  zondlash  asosida  olingan  tasvirlarda 
superpiksel segmentlash yondashuvlarining sifatini baholash eng koʻp qoʻllaniladigan 
mezonlar va yondashuvlarida foydalaniladigan belgilar haqida soʻz yuritilgan. 

Kalit soʻzlar: masofadan zondlash, superpiksel, yetarli boʻlmagan segmentlash 
xatosi,  erishish  mumkin  boʻlgan  segmentlash  aniqligi,  chegarani  eslab  qolish, 
kompaktlik.

Yerni  kosmosdan  kuzatish  usullari  orqali  oʻrganilayotgan  obyekt  haqidagi 
maʼlumotlarni olish mumkin. Ushbu usullar masofadan zondlash usullari hisoblanadi. 
Bu maʼlumotlarning asosiy turi  tasvir  boʻlib,  masofadan zondlash asosida olingan 
tasvirlarga dastlabki ishlov berish va tahlil  asosida koʻplab masalalar hal qilinadi. 
Xususan ushbu masalalarga atrof-muhitni oʻrganish va monitoring qilish (oʻrmonlar, 
tuproqlar,  suv resurslari,  atmosfera va atrof-muhitning boshqa elementlari  holatini 
oʻrganish)  [1],  qishloq  xoʻjaligi  sohasi  (masofadan  zondlash  asosida  olingan 
tasvirlardagi  yerdan  foydalanishni  aniqlash,  oʻsimliklar  va  ekinlarning  turlarini 
hamda ularda mavjud kasalliklarni aniqlash) [2], salomatlikni muhofaza qilish (tasvir 
asosida olingan oʻsimliklar holatlari boʻyicha tarqaladigan kasalliklarni tarqalishini 
kuzatish,  shuningdek,  kasallik  tarqaladigan  hududlarni  aniqlash),  yer  yuzasidagi 
oʻzgarishlarni  aniqlash  (landshaft  oʻzgarishlari,  oʻrmon  yongʻinlari,  toshqinlar, 
zilzilalar va boshqa tabiiy ofatlar) va boshqa sohalarni keltirish mumkin. 

Soʻnggi  ilmiy  tadqiqotlar  natijasida  zondlash  asosida  olingan  tasvirlarda 
superpiksel segmentlash usullari keng tadbiq qilinmoqda. Dastlab superpiksel atamasi 
2003-yilda Ren va Malik [3] ilmiy ishida kiritilgan boʻlsada, ushbu atamaga oʻxshash 
ishlar, 1988-yilda Mester va Franke tomonidan eʼlon qilingan ilmiy tadqiqot ishida 
[4]  ham  kuzatilgan.  Superpikselga  keltirishdan  asosiy  maqsad  tasvirga  ishlov 
berishning  keyingi  bosqichlari  uchun  elementlar  sonini  kamaytirish  maqsadida 
maʼlum  belgilari  boʻyicha  piksellarni  guruhlashdan  iborat.  Guruhlash  rang, 
intensivlik,  yorqinlik,  element  joylashishi  va  boshqa  belgilar  boʻyicha  amalga 
oshiriladi.  Guruhlash  natijasida  olingan  guruh  superpiksel  deb  yuritiladi.  Bu kabi 
segmentlash  usuli  tasvirlarni  kichik  guruhlarini  tashkil  qiluvchi  superpiksellarga 
boʻlish  tasvirni  segmentlash  va  obyektlar  sinfini  aniqlash  masalalarida  yetarli 
boʻlmagan segmentlash usulidan bir qator ustunliklarga ega. Ushbu usul  tasvirlar 
bilan ishlash tizimlarida keng qoʻllanilib kelishi kuzatilmoqda. 

Baholash  mezonlari.  Masofadan  zondlash  maʼlumotlari  baʼzi  oʻziga  xos 
belgilarni hisobga olishni talab qilganligi sababli, quyidagi umumiy belgilarni ajratib 
koʻrsatish mumkin [5]:

1)  Rang  modelini  tanlash  superpiksel  segmentlash  usulining  yondashuviga 
sezilarli taʼsir koʻrsatuvchi belgilarni ifodalaydi;

2) Masshtab – piksellarning oʻlchamini ifodalaydi; 

3) Regulyarlik – superpiksellarning shaklini muntazam shakllarga qay darajada 
oʻxshashligini bildiradi;

4) Bogʻlanish – superpiksellar oʻrtasida qanday bogʻliqligi bildiradi;
5)  Silliqlik  –  superpiksel  chegaralaridagi  fazoviy  silliqlik  darajasini  yoki 

superpiksel chegarasining uzluksizligini bildiradi. 
6)  Tekstura.  Superpikselni  segmentlash  yondashuvining  aniqligini  oshirishda 

tekstura belgilari bilan birgalikda rang belgilari qoʻllaniladi. 
7)  Chegara  mustahkamligi  –  qoʻshni  piksellar  orasida  kontrast  darajasini 

bildiradi. 
Superpiksel  segmentlash  yondashuvlarining  sifatini  baholashda  foydalanish 

mumkin boʻlgan bir qancha mezonlar mavjuddir. Ilmiy tadqiqot ishlarida eng koʻp 
foydalanilgan baholash mezonlari sifatida quyidagilarni keltirish mumkin:

1) Yetarli boʻlmagan segmentlash xatosi (Undersegmentation error – UE) – bu 
hech  bir  superpikselga  bogʻlanmagan  tasvirdagi  piksellarning  ulushi.  UE  ning 
qiymati qanchalik kichik boʻlsa, superpiksellar yaxshi bogʻlangan va tasvir sohasida 
segmentlanmagan  sohaning  ulushi  kamligini  koʻrsatadi  [6].  UE  mezoni  quyida 
keltirilgan ifoda boʻyicha hisoblanadi, 

,

bu  yerda,  –  berilgan  tasvirdagi  piksellar  soni,   tasvirdagi  haqiqiy 
segmentlar,   superpiksel  segmentlash  yondashuvi  asosida  olingan 
tasvirdagi segmentlar,  –  segmentlar kesishmasidan hosil boʻlgan, yaʼni  
segmentlardan  piksellari  soni  minimal  qiymatdan  katta  boʻlganlarini  aniqlash 
parametri; 

2)  Erishish  mumkin  boʻlgan  segmentlash  aniqligi  (Achievable  segmentation 
accuracy – ASA) – yuqori chegara koʻrsatkichi boʻlib superpiksellar birlik sifatida 
foydalanilganda, obyektni segmentlash uchun erishish mumkin boʻlgan eng yuqori 
aniqlikni  ifodalaydi.  ASA  ning  qiymati  qanchalik  yuqori  boʻlsa  haqiqiy  obyekt 
segmenti bilan yaxshi moslashgan deb hisoblanadi [7];

3) Chegarani eslab qolish (Boundary Recall – BR) – superpiksellar chegarasi 
bilan  haqiqiy  obyektlar  sohalarining  chegaralari  bilan  ustma-ust  tushish  nisbatini 
oʻlchaydi.  Uning  qiymatining  yuqori  boʻlishi  tasvir  chegara  obyektlarida 
superpiksellarning aniqroq joylashishini ifodalaydi [8];

4)  Kompaktlik  –  bu  superpikseldagi  piksellarning  bir-biriga  qanchalik 
yaqinligini  koʻrsatadigan  oʻlchovdir.  Yuqori  kompaktlik  superpiksellarning  aniq 
belgilanganligini va hech qanday chetga chiqmasligini koʻrsatadi.

Tahlillar shuni koʻrsatdiki, koʻp algoritmlar superpiksel segmentatsiyasida RGB, 
CIELab rang modellarida foydalangan. Agar tasvir giperspektral koʻrinishda boʻlsa, 
uni RGB, CIELab rang modellariga keltirish asosida amalga oshirilgan. Superpiksel 
sifatini  keltirilgan  baholash  mezonlari  orqali  aniqlash  natijasida  uning  turli 
xususiyatlari imkoniyatlari mavjud boʻladi. 

Foydalanilgan adabiyotlar roʻyxati:

Annotatsiya:  Mazkur  maqolada  axborot-kommunikatsiya  texnologiyalarini 
oliy ta’lim muassasasi o‘quv jarayonlariga keng tadbiq etish, kompyuter vositasining 
innovatsion  muhitidan  foydalanib  dasturiy  mahsulotlarni  ishlab  chiqish  orqali 
bo‘lajak  o‘qituvchilarni  kreativ  shaxs  sifatida  tayyorlash  modelini  joriy  etish 
mazmuni bayon etilgan.

Kalit  so‘zlar:  axborot-kommunikatsiya  texnologiyalari,  raqamli 
texnologiyalar,  dasturiy  mahsulot,  elektron  ta’lim,  kreativ  qobiliyatlar,  didaktik 
model, ta’lim-tarbiya jarayonlari, rivojlantirish.

So‘nggi  yillarda  axborot-kommunikatsiya  texnologiyalarini  shakllantirish  va 
rivojlantirish  hamda  ushbu  sohani  boshqarishning  nazariy,  metodologik  hamda 
amaliy  masalalari  yurtimiz  va  xorijdagi  ko‘pchilik  olimlar  ilmiy  ishlarining 

